
    ၁၁။အစည်းအဝေးမှတ်တမ်းများ 
 

 

 

လူထုဗဟိုပြု စီမံကိန်း 

(National Community Driven Development Project) 

မြောင်မြို့နယ်

ပထမအကြိမ်အစည်းအဝေး 

အုပ်စု……ရွှေပန်း                                                               ကျေးရွာ……. ရွှေပန်း 

နေရာ…ကျေးရွာအုပ်ချုပ်ရေးမှုးရုံး                                            ရက်စွဲ….၁၆ .၉.၂၀၁၇ 

အချိန်..၁၂း၀၀ မှ ၂၄း ၀၀                                      တက်ရောက်သူ ကျား -၁၁၄  မ -၂၁၂ 

ဆွေးနွေးချက်များ  

 ကျေးရာတာဝန်ကျ ဝန်ထမ်းများဖြစ်သော လက်ထောက်နည်းပညာမှုး ဦးဝေယံပိုင်စိုး နှင့် 
လူထုစည်းရုံးရေးမှုး ဒေါ်ယဉ်ဝင်းသန့် တို့မှ မိတ်ဆက်ပေးသည်။ လူထုစည်းရုံးရေးမှုးမှ ယနေ့ 
ပြုလုပ်ရသော အစည်းအဝေးသည် တတိယနှစ်စက်ဝန်းအတွက် ပထမအကြိမ် အစည်းအဝေး 
ပြုလုပ်ခြင်းဖြစ်ကြောင်း ပြောပြသည်။ ထို့နောက်ပထမအကြိမ်အစည်းအဝေးတွင် ပြုလုပ်မည့် 
လုပ်ငန်းစဉ်များအား ပြောပြသည်။ အဓိကအနေဖြင့် (၁) စီမံကိန်းအကြောင်း ပြန်လည်မိတ်ဆက် 
ပေးခြင်း (၂) စေတနာဝန်ထမ်းများ ပြန်လည်အတည်ပြုရွေးချယ်ခြင်း (၃) လူမှုဆန်းစစ်ချက်
ပြုလုပ်ထားသည်များ ပြန်လည်သုံးသပ် အတည်ပြုခြင်းများ လုပ်ဆောင်မည်ကို တင်ပြပေးသည်။ 
ကျေးရွာတစ်ရွာချင်းစီမှ ပထမအကြိမ်၊ ဒုတိယအကြိမ်အစည်းအဝေး များပြုလုပ်ပြီး ကျေးရွာအုပ်စု 
ကော်မတီဖွဲ့စည်းပြီးမှသာ တတိယနှစ်စက်ဝန်း ကျေးရွာအုပ်စုအတွက် ငွေတောင်းခံ၍ ရမည်ဖြစ် 
ကြောင်းရှင်းပြပေးသည်။  

  စီမံကိန်းမိတ်ဆက်အနေဖြင့် လူထုဗဟိုပြုစီမံကိန်းဆိုတာဘာလ၊ဲ စီမံကိန်း၏ ရည်ရွယ်ချက် ၊ 
ရလဒ်နှင့် စီမံကိန်းကို ဘယ်လိုအကောင်ထည်ဖော်မှာလဲ စသည့်အချက်များကို ကျေးရွာလူထုနှင့် 
အပြန်အလှန် မေးမြန်း၍ အဓိကလိုအပ်သည့်အချက်များကို စည်းရုံးရေးမှုးမှ ဖြည့်စွက်ရှင်း 
ပြပေးသည်။ ကျေးရွာလူထုမှလည်း ၎င်းတို့သိရှိထားသည်များကို တက်ကြွစွာ ပြောပြပေးကြသည်။ 
ထို့နောက် စီမံကိန်းတွင် ကျား-မရေးရာလိုအပ်ချက် (၆) ချက်ကို ကျေးရွာလူထုအား မေးမြန်း၍ 
လိုအပ်ချက်များ ဖြည့်စွက်ပေးသည်။ ဝေဖန်အကြံပြု တိုင်ကြားဖြေရှင်းရေးစနစ်အကြောင်း 

အနည်းငယ်ရှင်းပြပေးသည်။ ဒုတိယအကြိမ် အစည်းအဝေးတွင် ထပ်မံ၍ အသေးစိတ် ရှင်းလင်း 
ပြမည်ကိုပြောသည်။ ကျေးရွာစီမံခန့်ခွမှဲု ရွေးချယ်ခြင်းပုံစံများနှင့် သင်တန်းများ ပေးခြင်း အကြောင်း 
လည်း ပြောပြပေးသည်။ ရန်ပုံငွေသည် ကျေးရွာအုပ်စု ဘဏ်စာရင်းသို့ တိုက်ရိုက်လွှဲပြောင်းပေးပြီး 
ကျေးရွာအုပ်စု ကော်မတီများက ထောက်ပံ့ငွေများကို စီမံခန့်ခွမှဲုများပြုလုပ်ရမည်။  

 စီမံကိန်းစက်ဝန်း၏ အပိုင်း (၆) ပိုင်းနှင့် အဆင့် (၁၄) ဆင့်အား အသေးစိတ်ကို လက်ရှိ အကောင် 
အထည်ဖော်ပြီးခဲ့သော လုပ်ငန်းစဉ်များနှင့် နှိုင်းယှဉ်၍ လက်ထောက်နည်းပညာမှုး မှရှင်းပြပေး 
သည်။ ထို့နောက် လူထုစည်းရုံးရေးမှုးနှင့် လက်ထောက်နည်းပညာမှုး၏ တာဝန်ဝတ္တရားများကို 
ရှင်းပြပေးသည်။ 

  စေတနာဝန်ထမ်း၏ တာဝန်ဝတ္တရားများကို ပြောပြပေး၍ ယခင်နှစ်မှလုပ်ဆောင်ခဲ့သော 
အမျိုးသမီးစေတနာ့ဝန်ထမ်းများအားမေးမြန်းရာမှာဆက်လက်တာဝန်ထမ်းဆောင်နိုင်ပြီး 
အမျိုးသားစေတနာ့ ၀န်ထမ်းမှာ ဆက်လက်တာဝန်ထမ်းဆောင်နိုင်ခြင်း မရှိသဖြင့် 
ကျေးရွာလူထုမှဦးမြင့်သန်းအား  တတိယနှစစ်က်ဝန်းတွင် စေတနာ့ဝန်ထမ်းအဖြစ် ကျေးရွာလူထုမှ 
သဘောတူတင်မြှောက်အတည်ပြုလိုက်သည်။  

 ယခင်နှစ်မှ လူမှုဆန်းစစ်ခြင်းများ ပြုလုပ်ခဲ့သည့် လူမှုဆန်းစစ်ခြင်း (၆)မျိုး 
လူမှုရေးနှင့်အရင်းအမြစ်ပြမြေပုံ၊ ရာသီခွင်ပြဇယား ၊ ဥစ္စာဓနကြွယ်ဝမှု အဆင့်သတ်မှတ်ခြင်း၊ 
ပင်ကူအိမ်သုံးသပ်ချက်၊ အဖွဲ့အစည်းချိတ်ဆက်မှု၊ ပိုင်ဆိုင်မှုနှင့်ထိန်းချုပ်မှု ပြဇယား များကို 
ကျေုးရွာလူထိုသို့ ပြန်လည်ချပြ၍ ဖြည့်စွက်မှုများ ပြုလုပ်ကြသည်။  

 ထို့နောက်ပထမအကြိမ်အစည်းအဝေးတွင် ပြုလုပ်ခဲ့သည်များကိုအနှစ်ချုပ်ပေး၍ ဒုတိယအကြိမ် 
အစည်းအဝေးတွင် လုပ်ဆောင်မည့်လုပ်ငန်းစဉ်များအား စည်းရုံးရေးမှုးမှ ရှင်းပြပေးသည်။ 
ကျေးရွာကော်မတီများရွေးချယ်မှုအပိုင်းတွင်လည်း အဆင်ပြေစေရန် ကျေးရွာဖွံ့ဖြိုးရေးအတွက် 
စိတ်ဝင်စားသူများအား စည်းရုံးလှုံဆော်ထားရန် လိုအပ်ကြောင်းပြောပြပေးသည်။  

 
သဘောတူဆုံးဖြတ်ချက်များ 

 ကျေးရွာ စေတနာ့ဝန်ထမ်းအဖြစ် အမျိုးသား ဦး          နှင့် ၊မျိုးသမီးစေတနာ့ဝန်ထမ်း တို့အဖြစ် 
ဒေါ်စန်းစန်းမော်နှင့်ဒေါ်နွယ်နွယ်အေးတို့အားအတည်ပြုရွေးချယ်ခဲ့သည်။  

 ဒုတိယအကြိမ်အစည်းအဝေးအား ၂၇.၉.၂၀၁၇ ရက်နေ့တွင် ပြုလုပ်ရန်သဘောတူညီကြသည်။  

  မှတ်တမ်းတင်သူ                                                                     အတည်ပြုသူ 

  ဒေါ်ယဉ်ဝင်းသန့်                                                                      ဦးတင့်ဆွေ 

  (လူထုစည်းရုံးရေးမှုး)                                                             (စီ/ထောက်ဥက္ကဌ) 

လူထုဗဟိုပြု စီမံကိန်း (National Community Driven Development Project) 

မြောင်မြို့နယ်

ဒုတိယအကြိမ်အစည်းအဝေး 

အုပ်စု……ရွှေပန်း                                                                ကျေးရွာ……. ရွှေပန်း 

နေရာ…ကျေးရွာအုပ်ချုပ်ရေးမှုးရုံး                                            ရက်စွဲ…. ၁၇.၉.၂၀၁၇ 

အချိန်..၁၂း၀၀ မှ ၃း ၁၅                                            တက်ရောက်သူ ကျား -၁၀၉   မ -၂၄၁ 

ဆွေးနွေးချက်များ  

 တာဝန်ကျဝန်ထမ်းများမှ မိတ်ဆက်ပေး၍ ဒုတိယအကြိမ်အစည်းအဝေးတွင် ပြုလုပ်မည့် 
လုပ်ငန်းစဉ်များအား ရှင်းပြပေးသည်။  

 ပထမဦးစွာ ဝေဖန်အကြေံပြုတိုင်ကြားဖြေရှင်းရေးစနစ်ဆိုတာဘာလဲ၊ စီမံကိန်းတွင် ဝေဖန်အကြံပြု 
တိုင်ကြားဖြေရှင်းရေးစနစ်လိုအပ်ပုံ ၊လုပ်ငန်းစဉ်များနှင့် အရေးယူဆောင်ရွက်မှုများကို 
ကျေးရွာလူထုနှင့် အပြန်အလှန်ဆွေးနွေး၍ ရှင်းပြပေးသည်။  

 စီမံကိန်းမှ ထည့်သွင်းထားသည့် အကာအကွယ် (၂) မျိုး ဖြစ်သော သဘာဝပတ်ဝန်းကျင် 
အကာအကွယ်နှင့် လူမှုအကာအကွယ်များအကြောင်းကို လက်ထောက်နည်းပညာမှုးမှ 
ရှင်းပြပေးသည်။  

 ဒုတိယနှစ်စက်ဝန်းမှ တာဝန်ယူထမ်းဆောင်ခဲ့သော ကော်မတီဝင်များအား ဖိတ်ခေါ်၍ 
တတိယနှစ်စက်ဝန်းအတွက် ဆက်လက်လုပ်ဆောင်ရန် ဆန္ဒရှိ/မရှိ ကျေးရွာလူထုရှေ့တွင် 
အတည်ပြုသည်။ လုပ်ငန်းလည်ပတ်ရေးနှင့်ပြုပြင်ထိန်းသိန်းရေးဆပ် ကော်မတီဝင် ဦးဌေးလင်းမှ 
ဆက်လက်လုပ်ဆောင်နိုင်ခြင်းမရှိသဖြင့် ကျေးရွာလူထုမှ ဦးခင်အားဆန္ဒပြုရွေးခြယ်ခဲ့ပါ သည်။ 
စုစုပေါင်း ကော်မတီဝင် (၁၉) ဦးအား ရွေးချယ်အတည်ပြု နိုင်ခဲ့သည်။ ထို့နောက် 
ကော်မတီဝင်များမှ မိမိလုပ်ငန်းတာဝန်များအား ကျေးရွာလူထုသို့ တင်ပြပေးသည်။  

 လက်ထောက်နည်းပညာမှုးမှ ရွှေပန်းကျေးရွာ၏ ဒုတိယနှစ်စက်ဝန်းမှ တင်ပြခဲ့သော 
ဦးစားပေးစီမံကိန်းလုပ်ငန်းခွမျဲားအား ကျေးရွာလူထုသို့တင်ပြပေးသည်။ လိုအပ်သည့် 

ထပ်မံဖြည့်စွက်လိုသည့် လုပ်ငန်းများကို ကျေးရွာလူထုမှ ဆွေးနွေးတင်ပြစေသည်။ ထို့နောက် 
အကျုံးဝင်သော လုပ်ငန်းများနှင့် အကျုံးမဝင်သောလုပ်ငန်းများအားပြောပြ၍ 
ပြန်လည်ခြွဲခားစေသည်။  

အောက်ပါအတိုင်းအကျုံးဝင်သောလုပ်ငန်း (၄) ခုရရှိသည်။  
(၁) ရွာတွင်းလမ်းများဂျင်းလမ်းခင်းခြင်း 
(၂)ကျောင်းခြံစည်းရိုးကာရံခြင်း 
(၃)ဆေးပေးခန်းတည်ဆောက်ခြင်း 
(၄)စုရပ်ဆောင်တည်ဆေက်ခြင်း 

 လုပ်ငန်းများအား ဦးစားပေးအဆင့်သတ်မှတ်ရာတွင် ထည့်သွင်းစဉ်းစားရမည့်အချက်များကို 
ပြောပြပေးသည်။  

 လူထုစည်းရုံးရေးမှုးမှ ဦးစားပေးလုပ်ငန်းရရှိရန် မဲပေးရမည့် လုပ်ငန်းစဉ်များအား ရှင်းပြပေးသည်။ 
လူတစ်ယောက်လျှင် (၆) မဲ ရရှိမည်ဖြစ်ပြီး ဦးစားပေး (၁) အား (၃) မဲ၊ ဦးစားပေး (၂) အား (၂)မဲ ၊ 
ဦးစားပေး (၃) အား (၁) မဲပေးရမည်ဖြစ်ကြောင်း ရှင်းပြပေးပြီး သရုပ်ပြမှုပြုလုပ်ပြသည်။ ထိုနောက် 
ကျေးရွာလူထုများမှ မဲပေးကြပြီး မဲရလဒ်များကို ကျေးရွာလူထုရှေ့တွင် ရေတွက်စေသည်။ 
ဦးစားပေး (၁) မှာ ကျေးရွာတွင်းလမ်းများ ကျောက်ချောလမ်းခင်းခြင်းနှင့် ဦးစားပေး (၂) မှာ 
တံတားမြေကာနံရံတည်ဆောက်ခြင်းးဖစ်သည်။ ဦးစားပေးလုပ်ငန်းများနှင့် ပတ်သတ်၍ 
လက်ထောက်နည်းပညာမှုးမှ နည်းပညာဆိုင်ရာလိုအပ်သည့်အချက်အလက်များကို ကျေးရွာ 
လူထုနှင့် ဆွေးနွေးသည်။ ကျေးရွာ၏ ဦးစားပေးလုပ်ငန်းအားမြို့နယ်သို့တင်ပြပေးမည်ဖြစ် 
ကြောင်းနှင့် မြို့နယ်မှအတည်ပြုချက်ရရှိပါက ကျေးရွာလူထုသို့ ပြန်လည်ချပြပေးမည်ဖြစ်ကြောင်း 
ရှင်းပြသည်။  

သဘောတူဆုံးဖြတ်ချက်များ 

 ကျေးရွာ စီ/ထောက်ကော်မတီဝင် (၁၉) ဦးအား  အတည်ပြုရွေးချယ်နိုင်ခဲ့သည်။  

 ဦးစားပေး(၁) အဖြစ် ကျေးရွာတွင်းလမ်းမျာဂျင်းလမ်းခင်းခြင်း လုပ်ငန်းအဖြစ် မဲပေးရွေးချယ်နိုင် 
ခဲ့သည်။  

    မှတ်တမ်းတင်သူ                                                                     အတည်ပြုသူ 

    ဒေါ်ယဉ်ဝင်းသန့်                                                                     ဦးတင့်ဆွေ 

   (လူထုစည်းရုံးရေးမှုး)                                                             (စီ/ထောက်ဥက္ကဌ) 

